
Våren 2026 gjennomførte prosjektet Et svakt hjarte ein rap-, tekst- og lydverkstad i 
samarbeid med Kultursenteret ISAK. Verkstaden gjekk over tre kveldar frå 2. til 6. mars 
og samla ungdommar over 16 år som ønskte å utforske rap, lyrikk, musikk og 
lydproduksjon knytt til tema som psykisk helse, vennskap og ungdomsliv. Arbeidet vart 
leia av rappar og produsent Johnny Engdal Silseth (Jaa9), norskdidaktikar Even Diesen 
(NTNU), forfattar og dramatikar Marte Huke og resten av det kunstpedagogiske teamet i 
prosjektet.  

Gjennom kveldane fekk deltakarane prøve ut teknikkar for å skrive vers, men også 
improvisere frem tekstar der dei fekk setje ord på erfaringar som ofte er vanskelege å 
uttrykkje direkte. Målet var å utforske korleis tankar, kjensler, håp og uro kan omsetjast 
til musikalske uttrykk, og korleis slike skapande prosessar kan opne for nye samtalar om 
psykisk helse. 

I arbeidet såg vi fleire mønster som er viktige for den vidare utviklinga av prosjektet. 
Ungdommane uttrykte ofte paradoksale kjensler som eksisterte samtidig;  styrke og 
sårbarheit, avstand og nærleik, sinne og omsorg. Rapforma gjorde det mogleg å halde 
desse spenningane opne utan å måtte forenkle dei. Vi såg også korleis identitet vart 
artikulert gjennom eit tydeleg eg i relasjon til eit du, ein struktur som gav innsikt i korleis 
unge forstår seg sjølve i møte med andre. Desse perspektiva er direkte relevante for 
både karakterarbeid, tekstutvikling og tematiske val i den komande framsyninga, så vel 
som for utviklinga av det musikalske så vel som det visuelle universet i prosjektet. 

Innspela frå verkstaden blir tekne med vidare i arbeidet med utstillinga i verkstad 3 og i 
utviklinga av ungdomsframsyninga våren 2027. Verkstaden gav også viktige 
forskingsmessige innblikk i korleis skapande arbeid kan bidra til sjølvforståing, 
bearbeiding og nye måtar å snakke om psykisk helse på. 

 


